
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia Iragarkiak

BIDE AZPIEGITUREN ETA MUGIKORTASUNAREN SAILA

“Zona hau hobetzeko eta modernizatzeko proiektua: VII Zona, Arabako Haranetako Osma-Kar-
kamu Harana - Goratzea - Banaketa sarea” -k eragindako ondasun eta eskubideak behin betiko 
onartzea eta aipatutako proiektuak ukitutako ondasun eta eskubideen titularrei dei egitea 
okupazioaren aurreko eta/edo behin betiko okupazioko eta, hala badagokio, balio justua ezart-
zeko aktak egiteko

Foru Gobernu Kontseiluak, 2021eko otsailaren 9an egindako bilkuran, 51/2021 Erabakia 
onartu du. Hona hemen horren testua:

“Onespena ematea “Zona hau hobetzeko eta modernizatzeko proiektua: VII zona, Arabako 
Haranetako Osma-Karkamu Harana goratzea—banaketa sarea” proiektuak eragindako on-
dasun eta eskubideen behin-behineko zerrenda jendaurrean jartzeko izapidearen alegazioen 
erantzunari, eragindako ondasun eta eskubideen behin betiko zerrendari eta okupatzeko be-
harrari, presazkoa dela adieraziz.

Foru Gobernu Kontseiluaren otsailaren 11ko 67/2020 Erabakiaren bidez, onetsi zen “Zona 
hau hobetzeko eta modernizatzeko proiektua: VII zona, Arabako Haranetako Osma-Karkamu 
Harana goratzea-banaketa sarea” proiektuak eragindako ondasun eta eskubideen hasierako 
zerrenda eta hori jendaurrean jartzea.

Jendaurrean jartzeko izapidea honako hauetan iragarkiak argitaratuz gauzatu da: 2020ko 
otsailaren 24ko ALHAOn (22. zk.), 2020ko otsailaren 24ko Estatuko Aldizkari Ofizialean (47. zk.), 
2020ko otsailaren 27ko El Correo egunkarian eta okupatuko diren finkak kokatzen diren Uribarri 
Gaubeako Udalaren iragarki oholean. Horrez gain, erakunde honen web orrian ere argitaratu 
da iragarkia, zerrenda horrekin eta desjabetzeari dagokion lurzati planoekin, eta izapide horren 
berri eman zaie proiektuak eragindako titularrei.

Jendaurrean egon den aldian, alegazio idazkiak aurkeztu dituzte desjabetze espedienteko 
60/000, 79/000, 81/000 eta 82/000 finken inguruan, eta Lege eta Administrazio Zerbitzuak eta 
Nekazaritza Garapenerako Zerbitzuak aipatutako idazki horiek aztertu, eta haien gaineko txos-
tenak egin dituzte, zeinak Bide Azpiegituren Zuzendaritzak eta Nekazaritza Zuzendaritzak onetsi 
baitituzte eta bere egin baititu Foru Gobernu Kontseilu honek. Horiek dira erabaki honen oi-
narria eta arrazoiketa, eta alegazio egileei igorriko zaizkie, aurkeztutako alegazioak baietsi edo 
ezetsi izana arrazoitzeko.

Behin aurkeztutako alegazioei erantzunda, orain, proiektuak eragindako ondasun eta es-
kubideen behin betiko zerrenda onestea dagokio, eta okupatu beharrekoak direla adieraztea, 
bai eta aldi baterako okupazioak, zortasunak eta aldaketak ere.

Jarduketa honen aurrekariak honako hauek dira: Diputatuen Kontseiluaren 53/1999 Foru 
Dekretua, apirilaren 20koa, Haranak eskualdearen ureztaketan eraldatzea Arabako Lurralde 
Historikorako interesgarria dela aitortzen duena, eta Diputatuen Kontseiluaren 112/1999 Foru 
Dekretua, uztailaren 23koa, Arabako Haranak ureztaketan eraldatzeko plan orokorra behin betiko 
onesten duena. Hain zuzen ere, VII. zonako ureztatzea hobetu eta modernizatzeko proiektua plan 
orokor horren esparruaren barruan dago.

Nekazaritza Sailak proposatu du desjabetze horren onuraduna izan dadila Tumecilloko 
Ureztatzaileen Erkidegoa, zeina baliozko eran eratu baitzen Ebroko Konfederazio Hidrografi-
koko presidentearen 2011ko azaroaren 3ko ebazpenaren bidez. Horrez gain, esan beharrekoa 



2021eko otsailaren 17a, asteazkena  •  19 zk. 

2/6

2021-00500

L.G.: VI-1/1958 ISSN: 2254-8432

www.araba.eus

da ezen konfederazio horren 2016ko urriaren 14ko ebazpen bidez erkidego horri onartu zitzaiola 
erakunde horrek 2009ko urtarrilaren 15ean ebatzi zuen emakidaren ezaugarriak aldatu ahal 
izatea, eta, hala, aldatu egin zen emakida horren perimetro ureztagarria, Omecillo ibaiaren 
ezkerreko ertzean dagoen VII. zona emakidaren jatorrizko IV. zonan integratuz eta hari atxikiz, 
emakidako 1.911 ha-ko ureztaketa azalera handitu gabe.

Azkenik, zera azaldu behar da: proiektu hori betearazteko behar diren lurzoruen okupazioa 
ezin geroratuzkotzat jotzen da, zeren agerikoa baita ureztapena hobetu eta modernizatzeko 
obra gauzatzearen interes publikoa. Alde horretatik zera ekarri behar da gogora: Eusko 
Legebiltzarraren 7/1992 Legeak, alde ureztagarriei, hobekuntzarako eskualde planei eta 
eraldatzeko plan orokorrei buruzko alderdi batzuk arautzen dituenak, 5. eta 6. artikuluetan 
xedatzen duenaren arabera, planak onartzeak ekarriko du plan horiek gauzatzeko lanetarako 
ezinbesteko diren ondasunen onura publikoaren adierazpena egitea eta ondasun horiek oku-
patu beharra deklaratzea, eta beharrezkoak diren desjabetzeak egin beharko dira Nahitaezko 
Desjabetzearen Legean ezarritako prozedura orokorraren arabera, lege horren 52. artikuluan 
aurreikusitako presako prozeduran bildutako aldaketekin. Horregatik guztiagatik, artikulu ho-
rretan araututako presako prozeduraz izapidetzen da desjabetze espedientea.

Arabako Foru Aldundiak eskumena du proiektuaren xede den obra publikoa proiektatzeko 
eta gauzatzeko, Eusko Legebiltzarraren 7/1992 Legean aurreikusitakoaren arabera. Eskumen 
hori erabiltzeko, Foru Aldundiak desjabetu beharreko ondasun eta eskubideak desjabetu ahal 
izango ditu, halaxe xedatzen baitu 1954ko abenduaren 16ko Nahitaezko Desjabetzeari buruzko 
Legeak 6. artikuluan eta 2.1 artikuluan.

Proiektuek berekin dakartenean onura publikoaren adierazpena egin beharra desjabetzeak 
gauzatzeko eta desjabetzeek eragindako eskubide eta ondasunen behin betiko zerrendak egi-
teko, erakunde honetan, Foru Gobernu Kontseilua da proiektuak onesteko eskumena duen 
organoa, hala xedatzen baitute Arabako Foru Aldundiaren antolaketa, funtzionamendu eta 
araubide juridikoaren abenduaren 18ko 52/1992 Foru Arauak 8.26) artikuluan eta Arabako Lu-
rralde Historikoko sektore publikoaren gardentasun, herritarren parte hartze eta gobernu onaren 
otsailaren 8ko 1/2017 Foru Arauak laugarren xedapen gehigarrian.

Eraginpeko ondasun eta eskubideen balorazioa 220.540,81 eurokoa da, eta 20.3.21.105.223/000 
agiri zenbakiarekin kontsignatu da.

Finantza eta Aurrekontu Zuzendaritzak emandako txostena aztertu da, non behar den kre-
ditua badagoela jaso den.

Horregatik, Nekazaritzako Saileko foru diputatuak eta Bide Azpiegituren eta Mugikorta-
sunaren Saileko foru diputatuak hala proposatuta, eta Foru Gobernu Kontseiluak gaur bertan 
egindako bilkuran gaia aztertu ondoren, honako hau

ERABAKITZEN DUT

Lehenengoa. Erantzuna ematea “Zona hau hobetzeko eta modernizatzeko proiektua: VII 
zona, Arabako Haranetako Osma-Karkamu Harana goratzea-banaketa sarea” proiektuak era-
gindako ondasun eta eskubideen behin-behineko zerrenda jendaurrean egon den bitartean 
aurkeztutako alegazioei, eta horiek onetsi edo ezestea Lege eta Administrazio Zerbitzuaren eta 
Nekazaritza Garapeneko Zerbitzuaren txostenetan adierazi eta proposatutakoaren arabera.

Bigarrena. Behin betiko onestea proiektuak eragindako ondasun eta eskubideen zerrenda, 
honekin batera doan I. eranskinean doana.

Hirugarrena. Ondasun eta eskubide horiek okupatu eta eskuratzeko beharra adieraztea, 
desjabetu, aldi batez okupatu eta zortasunak ezarri, aldatu edo azkentzeari begira.

Laugarrena. Tumecilloko Ureztatzaileen Erkidegoa desjabetze honen onuradun deklaratzea.

Bosgarrena. Nahitaezko Desjabetzeari buruzko Legearen 52. artikuluan araututako presako 
prozedura bidez izapidetzea desjabetze espedientea.

Seigarrena. Finantza eta Aurrekontu Zuzendaritzak eranskinean jasotzen diren finkei da-
gokien balio justua ordain dezala aipatutako lerroaren eta xedapen erreferentziaren kontura. 
Zenbateko hori ordainduko da Desjabetze Atalaren buruaren proposamen txostena aurkeztu 
eta gero, eta Nahitaezko Desjabetzearen Legeak ezarritako epeen barruan.

Zazpigarrena. Bide Azpiegituren eta Mugikortasunaren Saileko foru diputatuari ahalmena 
ematea, proiektu hau gauzatzeko beharrezkoak diren azalera handitzeak eta aldaketak egin ahal 
izan ditzan, kontuan izanda zein muga ezartzen duen Arabako Lurralde Historikoaren 2021erako 
Aurrekontua Betearazteko urtarrilaren 26ko 1/2021 Foru Arauaren 16. artikuluak.”

Horren berri ematen da interesdunak jakinaren gainean jartzeko eta dagozkion ondorioak 
izan ditzan, eta jakinarazten da egintza honek administrazio bideari amaiera ematen diola, eta 
haren aurka administrazioarekiko auzi errekurtsoa jarri ahal izango dela Euskal Autonomia Er-
kidegoko Auzitegi Nagusiko administrazioarekiko auzien salan, argitaratu edo, hala badagokio, 
jakinarazi eta hurrengo egunetik kontatzen hasita bi hilabeteko epean.

Hala ere, nahi izanez gero, lehenago berraztertzeko errekurtsoa aurkeztu ahal izango zaio 
egintza hau agindu duen erakunde berari. Horretarako, hilabete izango da aurkatutako egintza 
argitaratu edo, hala badagokio, jakinarazi eta hurrengo egunetik aurrera. Hala eginez gero, 
ezingo da aurkeztu administrazioarekiko auzi errekurtsorik, harik eta aurkeztutako berraztertzeko 
errekurtsoaz ebazpen espresa eman edo ustezko ezespena gertatu arte (Urriaren 1eko 39/2015 Le-
gearen, administrazio publikoen administrazio prozedura erkidearenaren, 123. eta 124. artikuluak).

Halaber, dei egiten zaie honi erantsitako agirian ageri diren titularrei, Gaubeako Udaletxee-
tako lokaletan ager daitezen, bertan jasotako egunean eta orduan, finkak okupatu ahal izateko, 
okupazioaren aurreko gordailua eta azkar okupatzeagatiko kalte-ordainaren kopuruak aurretik 
eskainiz.

Kontzeptu horien zenbatekoa jaso nahi izanez gero, zeina behin betiko prezio justuaren kon-
tura den, ondoko hauek aurkeztu beharko dira: eskubidea egiaztatzen duten tituluak, nortasun 
agiri nazionala eta ahalorde askietsia, legezko ordezkariak agertzen badira akten ekitaldira.

Ez badira onartu nahi eskainitako zenbatekoak edo ezin bada modu frogagarrian egiaztatu 
desjabetutako ondasunaren titulartasuna edo zein nortasunekin agertzen den, diru kopuru ho-
riek Arabako Foru Aldundiko gordailu kutxan kontsignatuko dira, Nahitaezko Desjabetzapenari 
buruzko Legearen Arautegiak 58-1. artikuluan jasotakoarekin bat etorriz.

Vitoria-Gasteiz, 2021eko otsailaren 10a

Bide Azpiegituren zuzendaria
CARLOS IBARLUCEA MARTÍNEZ

